
				এই পাতাটির মুদ্রণ সংশোধন করা প্রয়োজন। 
বেী ও ‘রবা’ কুকুর SI [ لاوا- وہ سجاد
সম্মুখে বসিয়া কঁাদিতে লাগিল ; হাত পা ছাড়াইতে পারি না, কিছু বলিতে পারি না, মহা বিপদ । অবশেষে পথিমধ্যে একটা প’ড়ো বাগানে গিয়া পালকী নামাইল ; আমি বাহির হইয়া বাচিলাম। বাহির হইয়া দেখি, লিচু গাছে লিচু পাকিয়া রহিয়াছে। গাছে উঠিয়া লিচু পাড়িয়া আহার করিতে প্রবৃত্ত হইলাম। খাইতে খাইতে মনে হইল, মেয়েটি একা ব’দে আছে, তারও ত খিদে পেয়েছে, তাকে গোটা কতক লিচু
দিই। এই ভাবিয়া কতকগুলি লিচু লইয়া প্রসন্নময়ীর অঞ্চলে ফেলিয়া দিয়াই দৌড়, যদি কেহ দেখিতে পায়।
বেী ও ‘রবা’ কুকুর।—ক্রমে পালকী গ্রামের প্রান্তে গিয়া উপস্থিত হইল। আমার পাড়ার খেলিবার সঙ্গী বালকগণ আগৃ বাড়াইয়া লইতে আসিয়াছে। পাড়ার দুইটি বালক আমার বড় অনুগত ছিল। তাহারা আসিয়া পালকীর দ্বার খুলিয়া সরু গলাতে বলিল, “ওরে, তোর রবা কুকুর ভাল আছে।” শুনিয়া দুর্ভাবনা দূরে গেল, ভারী খুসী হইলাম। এই রবার বিবরণ একটু দেওয়া আবশ্যক। রব একটি কুকুরের বাচ্ছা, মাদী কুকুর। শীতের ছুটির সময় বাড়ীতে আসিয়া একটি বালকের নিকট হইতে লইয়া তাহাকে পুষিয়াছিলাম। যদিও মাদী কুকুর, তথাপি তাহার নাম দিয়াছিলাম ‘রবার্ট” । ইহারও একটু বিবরণ আছে। কুকুরটি যখন আসিল, সঙ্গী বালকগণ জিজ্ঞজ্ঞাসা করিল, “ওর নাম কি হবে ?” আমি নাম দিলাম ‘রবার্ট” । তাহার মর্ম্ম এই। আমার উপর ক্লাসের ছেলেরা তখন “চেম্বাস ফাষ্ট্য বুক অব রীডিং” পড়িত। তাহদের মুখে শুনিয়াছিলাম যে রবার্ট এক জনের নাম ; সেইটা মনে ছিল। পাড়ার বালকদিগের নিকট DD DBBDBD GBBB uuSDD BD S DBDBD S SBS DDD SBB হইতে গিয়াছি, আমার বাক্য তখন বেদবাক্য ; তাই তার নাম হইল ‘রবার্ট"। শিশুদের মুখে ‘রবার্ট” ঘুচিয়া দাঁড়াইল ‘রবা’ । আমি রবাকে

